
10. Ođđmuõtti õõltõõzz
Hepsulhei! 

Tiõrv eʹpet tääiʹben Ukselmvueiʹvest.
Tääiʹben vuõrdčam juʹn čuuʹt ođđmuõtti.
Puk sueʹjj, rååʹšn da sââʹr liâ juʹn kõõččtam lõõsteez.
Tõk liâ ruõkkâm puk lõsttruõnnâz tääʹrǩeld čiõkksa ååuʹsid, 
vuäddsid da vaʹrdde.
Tâʹl tõk piʹrǧǧeʹče tääʹlv da puõllâž ääiʹj.

Täʹlvvpoʹdde valmštõõllmõõžžid tuejjee še jieʹllitaaurõššân samai tän poodd kõrrset.
Tõi poodd, ǥu sueʹjj leʹjje juʹn kõõččtam lõõsteez,
aʹlǧǧe luâđast kuâsttjed pieʹllteâvõõttâm reepp da njuäʹmmel.
Pieʹllteâvõõttâm tõn miõlâst,
štõ vuäzzai tõin leäi võl ruʹčǩǩes ǩieʹsstorkk, 
vuäzzai juʹn viõʹlǧǧes täʹlvvtorkk.

Juurdčem, 
što sõrgg vuäǯǯči juʹn kuâlddad
da tõn seämma säärnai še Näskk njuäʹmmel njooikeen rääj. 
Ǥu vuõssvuâra kuâldd, 
Näskk njuäʹmmel lij muõttviõʹlǧǧes, 
ij-ǥa jeärasm nuʹt puârast pirrõõđi luâđast.
Tâʹl tõt lij jiijjâsnalla nânnsõõzzâst.
Jõs määddast ij leäkku muõtt, 
da Näskk njuäʹmmel lij juʹn vaajtam täʹlvvtoork oolâs, 
puk vueiʹnne tõn hieʹlǩeld da tõt ij leäkku pâi šiõǥǥ äʹšš. 
Mõʹnt tõt ij leäkku šiõǥǥ äʹšš?
Na, viõʹlǧǧes jieʹlli muõttǥâteʹmes määdd vuâstta lij hiâlpp šiil håʹt-ba riʹmnnje.
Ij-ǥa Näskk njuäʹmmel täätt uʹvdded čuärbeäʹles riiʹmnj poorrâmnalla!!!!

Seämma väiʹǧǧri Fedora-repp. 
Teâđak tâma Fedora-reepp? 
Tõt lij låʹdd, kååʹtt jiâlač vuäjai da jieʹǧǧi kuâŋŋsin. 
Jõs Fedora-repp lij mõttjam muõttviõʹlǧǧesreppan tääʹlv diõtt 
da täʹlvv ij ni šõõdd tâʹlles, 
da tâʹl tõt lij samai suõjteʹm.

Näkam jurddjin kaggõʹttem tuõddârčåkka kuâbbad,
juʹn-a ođđmuõtt leʹčči pueʹttmen.



Toʹben tõt mââimõõzzâst kuâldai - ođđmuõtt.
Ođđmuõtt kuâldai mâʹte njaaǥǥeeʹl, tõʹst ij kollʼjam ni vooʹps jiõnn.
Šiõǥǥ, što tõt kuâldai.
Tõt kooll tääzz tââʹv täʹlvvpoʹdde
da čuuʹt tõn juʹn tääiʹben vuõʹrddeš!

Ođđmuõtt-tiõrvʼvuõđin,

Ee´lskaž
Čeäkklee ođđmuõtti õõmtõõžžid ǩeeʹrjti tääzz Kristiina Aikio. Jåårǥlõʹtti: Hilkka Fofonoff.

Mâʹŋŋmainnâz 

1. Kuâld kuvddlummuš; kuvddâl čââʹlm ǩidd, kollai-a kuâlddšõõŋâst ni vooʹps jiõnn?

2. Vääʹld ǩidd põʹmmja muõttčââʹlm da tuʹtǩǩed tõn šuuʹreemsteehl veäkka. Tuõjjstõõl mâʹŋŋ-
lubust muõttčâʹlmm piijeeʹl mäccad viõʹlǧǧes põʹmmai 3-4 vuâra. Čuõpp ålggreuʹnn kâuʹrren da 
čuõpp skaʹrrjin vuõigg seeidaid jeeʹresnallšmid reäiʹjid.

3.Vääʹʒʒ ođđmuõttjest da ǩiõčč, måkam ǩiõjj tuʹst kuâđđai?

4.Tuʹtǩǩed måkam ǩiõjid kaaunak ǩeʹddmääʹrǩest? Tobddâd, mii jieʹlli tõid lij tok kuâđđam?

5.Tobddääk-a jeeʹres jieʹllʼji ǩiõjid paaldâst åårrai snimldõõǥǥâst? Õhttâd certldõõǥǥin ǩiõjid 
suåppi jiellʼja!



Nõmm: 

Nõmm: 

                                                       Õhttâd certldõõǥǥin ǩiõjid suåppi jiellʼja!

                                                       Õhttâd certldõõǥǥin ǩiõjid suåppi jiellʼja!


